
 

 

 

 

 

 

Lasarte-Orian, 2009-11-23 

 

Kaixo lagun, 

 

Dagoeneko Udaltop, udaletako euskara-zerbitzuen II.topaketak,  prestatzen hasiak 

gara eta 2010eko edizioak hainbat berrikuntza izango ditu. Mezu honen bitartez, 

berrikuntza horien berri ematera gatoz.  

 

Batetik, zure parte hartzea sustatzeko eta antolatzaileekin harreman zuzena izateko 

asmoz, Udaltop bloga estreinatu dugu, www.udaltop.com webgunean. Bertatik 

posible izango duzu 2010eko edizioko gaiaren eta egitarauaren definizioan parte 

hartzea eta zure iruzkinak antolatzaileei helaraztea.  

 

Bestetik, blogarekin batera Facebook eta Twitter sare sozialetan Udaltop 

erabiltzailea sortu dugu. Bertatik Udaltop sareko partaide izan zaitezke. Hau da, 

udaletako euskara-zerbitzuen topaketetan interesa duten beste kideekin mezuak 

partekatzeko eta antolatzaileek igorritako informazioa jarraitzeko aukera izango da. 

Beraz, ez duzu etengabe blogera sartzen ibili beharrik izango, zuen e-postetan eta 

Twitter irakurgailuetan jardunaldiei buruzko informazio gaurkotua jaso ahal izango 

duzue. Horretarako ordea, zuek ere Facebook edo Twitter kontuak zabaldu beharko 

dituzue, eta Udaltop erabiltzailea zuen lagunen zerrendara gehitu. 

 

Nola? Oraindik ez duzula Facebook konturik? Ezta Twitter konturik ere? Eta ez 

dakizula nola egin behar duzun? Modu labur eta errazean azalduko dizugu: sartu 

www.facebook.com webgunean, Izena eman atalean eskatzen dizkizun datuak bete 

(izena, deitura, e-posta, pasahitz berria, sexua eta jaioteguna) eta aurrera.  

Izena eman Facebook-en 

 

 

Behin erabiltzailea prest duzunean, bilatzailearen bidez, zure lagunak bilatu (kasu 

honetan Udaltop) eta lagun eskaera bidali Lagun bezala gehitu tresnaren bidez. 

Ondoren, lagunaren onarpenaren zain geratu. Ez izan beldurrik, Udaltop-ek 

onartuko zaitu. Aurrerantzean Udaltop-en inguruko xehetasunen berri e-postaz 

jasoko duzu edo zuzenean Internet bidez (www.facebook.com webgunetik), zure 

Facebook kontuan sartuz.  

 



Udaltop idatzi bilatzailean 

 
Lagun bezala gehitu 

 

 

Twitterren ere konturik ez baduzu, honako pauso hauek jarraitu beharko dituzu: 

sartu www.twitter.com helbidean, Erregistratu orain (Sign up now ingelesez) 

atalean klikatu eta eskatzen dituen datuak bete (izena, erabiltzaile izena, pasahitza, 

e-posta).  

 

 

 

 

 

 

 

 

 

 

 



Hori eginda, bertako bilatzailearekin (Find People ingelesez) Twitter erabiltzaileak 

bilatu beharko dituzu (kasu honetan Udaltop) eta haien onarpena jasotzean zure 

zerrendan gehitzen joango dira.  

 

 

 

 

Horri esker zure lagunen iruzkinen berri izango duzu eta zuk ere aukera izango 

duzu gehienez ere 140 karaktereko mezu laburrak –horixe baita Twitter-eko 

mezuen gehienezko luzera– zure lagunei helarazteko. Mezu horiek ikusteko 

Internet bidez www.twitter.com helbidean zure kontuan sar zaitezke, baina Firefox 

nabigatzailea izanez gero, TwitterFox irakurgailua instalatzea aholkatzen dizugu. 

Horretarako sartu twitterfox.net webgunera eta TwitterFox aplikazioa deskargatu. 

 

 



 

 

Echofon programa Firefox-en gehitzeko aukera bistaratuko zaizu. Bertan klik egin 

eta baldintza guztiak onartu ondoren, Firefox berrabiarazi beharko duzu. 

Nabigatzailea berriro irekitzean behean eskuinean agertuko zaizun ikonoan klik 

bikoitza egin eta zure Twitter kontuko datuak gehitu. Aurrerantzean 

nabigatzailearen azpiko leihotik jarraitu ahal izango dituzu Twitter bidezko mezuak. 

 

 

 

 

 

 

 

 
Echofon ikonoa, nabigatzailearen behealdean eskuinean agertuko da 

 

 

 

Gainera, blog berriak RSS jarioa du. Beraz, edozein RSS agregatzailetan iturri hori 

gehituz gero informazio gaurkotua jasoko da. Hau zer den ez badakizue, RSS 

agregatzaile horietako bat proposatuko dizuegu: Bloglines. www.bloglines.com 

webgunera sartu eta alta eman e-posta eta gakoa sartuta. Ondoren, Gehitu (Add 

ingelesez) botoiari eman eta idatzi honako helbideak, lehendabizi bat eta ondoren 

bestea: 

http://www.udaltop.com/bloga/?feed=rss2 (blogean argitaratzen diren artikuluen 

berri izango duzu) 

http://www.udaltop.com/bloga/?feed=comments-rss2 (blogean argitaratzen diren 

iruzkinen berri izango duzu) 

 

Hala, aurrerantzean gainontzeko zure gogoko iturrien artean izango dituzu Udaltop 

blogean argitaratuko ditugun berriak eta iruzkinak. 

 



Bloglines zerbitzuan alta eman 

 

 

 

 

 

 

 

 
Eskuinean aurkituko duzuen “Add” botoiari eman eta RSS helbidea gehitu: 

http://www.udaltop.com/bloga/?feed=rss2 
 
 

 
 

 

 



Aurrerantzean gainontzeko zure gogoko iturrien artean izango dituzu Udaltop blogean argitaratuko 
ditugun berriak. 

 

Oraingoz, hau da esateko dugun guztia. Laster elkarren berri izango dugulakoan 

agur bero bat. 

 

 

Oharra: baliteke zenbait administrazioetan Facebook eta Twitter sare sozialetarako 

sarbidea debekatua izatea. Horrela gertatuz gero, informatikariekin hitz egin 

ezazue, izan ere, bada aukera sarbide mugatuak baimentzeko. 

 

 

 

 

 

 

 

 

 

Udaltop jardunaldiak 


